ԱՄՓՈՓԱԹԵՐԹ
«ՊԱՐՏԱՊԱՆԻ ՄԻԱԿ ԲՆԱԿԱՐԱՆԻ ԻՐԱՑՄԱՆ ՀԱՄԱՐ ՆՎԱԶԱԳՈՒՅՆ ԳՈՒՄԱՐ ԵՎ ՊԱՐՏԱՊԱՆԻ ՄԻԱԿ ԲՆԱԿԱՐԱՆԻ ԻՐԱՑՈՒՄԻՑ ՎԵՐԱԴԱՐՁՎԱԾ ՆՎԱԶԱԳՈՒՅՆ ԳՈՒՄԱՐԻ ՏՆՕՐԻՆՄԱՆ ԿԱՐԳԸ ՍԱՀՄԱՆԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 

	1. Բարձրագույն դատական խորհուրդ
	10.04.2025թ.

	
	N ԴԴ/1356-25

	Առաջարկություններ չկան:
	Ընդունվել է
Դիտարկումն ընդունվել է ի գիտություն:

	2. Կադաստրի կոմիտե
	11.04.2025թ.

	
	N ՍԹ/7479-2025

	Կադաստրի կոմիտեն հնարավորություն կունենա Նախագծի վերաբերյալ համապատասխան դիրքորոշում տրամադրելու Նախագծի 1-ին կետով որպես պարտապան ֆիզիկական անձին (ներառյալ` անհատ ձեռնարկատիրոջը) պատկանող միակ բնակարանի իրացման համար նվազագույն գումար նախատեսված 4,900,000 ՀՀ դրամ նվազագույն սահմանաչափի հաշվարկման հիմքում ընկած շուկայական միջինացված գնի (4,900,000 ՀՀ դրամ) հաշվարկման ձևաչափը հստակեցնելուց հետո՝ հաշվի առնելով այն հանգամանքը, որ բազմաբնակարան բնակելի շենքերի բնակարանների 1 քմ մակերեսի շուկայական միջինացված գնի հաշվարկն իրականացվում է քաղաքային համայնքների մասշտաբով, մինչդեռ Նախագծով միակ բնակարանի իրացման համար նվազագույն գումարի հաշվարկը ներկայացված է ՀՀ ամբողջ տարածքի մասով:
	Ընդունվել է
Նախագծում կատարվել է համապատասխան փոփոխություն:  

	3. Էկոնոմիկայի նախարարություն
	11.04.2025թ.

	
	N 01/8203-2025

	1. Նախագծի վերնագրում «ԻՐԱՑՄԱՆ ՀԱՄԱՐ» բառերից հետո լրացնել «ՆԱԽԱՏԵՍՎԱԾ» բառը, իսկ «ՎԵՐԱԴԱՐՁՎԱԾ» բառից հետո հանել «ՆՎԱԶԱԳՈՒՅՆ» բառը։ Առաջարկը բխում է «Կատարողական վարույթի մասին» օրենքի 64-րդ հոդվածի 1-ին մասի 6-րդ կետով և 4-րդ մասով սահմանված կարգավորումներից։ Միաժամանակ, «ԹՎԱԿԱՆԻ» բառից հետո հանել «13» թիվը։
	Ընդունվել է
Նախագծում կատարվել է համապատասխան փոփոխություն:

	2. Նախագծի 1-ին և 3-րդ կետերից հանել «ներառյալ» բառերը։ Առաջարկը բխում է «Անհատ ձեռնարկատիրոջ մասին» օրենքով սահմանված կարգավորումներից։
	Ընդունվել է
Նախագծում կատարվել է համապատասխան փոփոխություն:

	4. Աշխատանքի և սոցիալական հարցերի նախարարություն
	14.04.2025թ.

	
	N ՆՄ/ԳԽ/10268-2025

	Առաջարկություններ և դիտողություններ չկան:
	Ընդունվել է
Դիտարկումն ընդունվել է ի գիտություն:

	5. Կենտրոնական բանկ
	25.04.2025թ.

	
	N 15.1-07/349-25

	Դիտողություններ և առաջարկություններ չկան:
	Ընդունվել է
Դիտարկումն ընդունվել է ի գիտություն:

	6. Պետական եկամուտների կոմիտե 
	02.05.2025թ.

	
	N 01/3-4/26023-2025

	Առաջարկություններ չկան:
	Ընդունվել է
Դիտարկումն ընդունվել է ի գիտություն:

	7. Ֆինանսների նախարարություն 
	05.05.2025թ.

	
	N 01/11-1/9139-2025

	Դիտողություններ և առաջարկություններ չկան:
	Ընդունվել է
Դիտարկումն ընդունվել է ի գիտություն:

	8. Փաստաբանների պալատ
	22.05.2025թ.

	
	N 01/03.5/516-2025

	1.	 Նախագծի 1-ին կետով սահմանվում է, որ պարտապան ֆիզիկական անձին (ներառյալ` անհատ ձեռնարկատիրոջը) պատկանող միակ բնակարանի իրացման համար նվազագույն գումարը կազմում է 4.900.000 դրամ:
Նախագծի 6-րդ կետով նաև ուժը կորցրած է ճանաչվում՝ Գործող որոշումը, այն է՝ Հայաստանի Հանրապետության Կառավարության 2017 թվականի հուլիսի 13-ի «Պարտապանի միակ բնակարանի իրացման համար նվազագույն գումար սահմանելու մասին» N 808-Ն որոշումը, որի 1–ին կետի համաձայն միակ բնակարանի իրացման համար նվազագույն գումարը ևս կազմում է 4.900.000 դրամ:
Այսինքն ստացվում է, որ դեռևս 2017 թվականի հուլիսի 13-ից մինչ օրս միակ բնակարանի իրացման համար պարտապանին վերադարձման ենթակա նվազագույն գումարը չի փոխվել: Մինչդեռ ՀՀ վիճակագրական կոմիտեի կողմից վարվող վիճակագրության համաձայն` 2017թ. դրությամբ (տե՛ս https://armstat.am/file/article/sv_12_17a_5130.pdf   հղումով 216-218-րդ էջերը, ՀՀ վիճակագրական կոմիտե, 2017թ. Անշարժ գույքի միջին գները) անշարժ գույքի գների նկատմամբ 2025թ. դրությամբ (տե՛ս https://armstat.am/file/article/sv_02_25a_5120.pdf  հղումով 199-203-րդ էջերը, ՀՀ վիճակագրական կոմիտե, 2025թ. Անշարժ գույքի միջին գները) անշարժ գույքի գները թե՛ Երևան քաղաքում և թե՛ մարզերում աճել են: Օրինակ՝
[image: ]
Հաշվի առնելով ՀՀ-ում անշարժ գույքի շուկայում վերը նշված գնաճը, գտնում ենք, որ 2017թ. չափանիշներով սահմանված 4.900.000 ՀՀ դրամ գումարը 2025թ. նույնպես սահմանելն արդարացված չէ և ողջամիտ չէ, քանի որ անշարժ գույքի գներն աճել են որոշ դեպքերում կրկնակի և ավելի, ուստի 4.900.000 ՀՀ դրամ գումար ունեցող անձի գնողունակությունը նվազել է նոր գների պայմաններում: Այս առումով գտնում ենք, որ Նախագծի 1-ին կետով նշված գինը պետք է վերանայել և սահմանել ավելի բարձր, ողջամիտ գին, որը բավարար կլինի պարտապանին նոր գնային պայմաններում բնակարան ձեռք բերելը: 
	Ընդունվել է
Նախագծում կատարվել է համապատասխան փոփոխություն:  

	2. «Կատարողական վարույթի մասին» ՀՀ օրենքի (այսուհետև՝ Օրենք) 64-րդ հոդվածի 6-րդ մասի 1-ին և 2 րդ նախադասությունների համաձայն՝ նույն հոդվածի 1-ին մասի 6-րդ կետի հիման վրա պարտապանին վերադարձվող գումարը պարտապանի ընտրությամբ փոխանցվում է Ծառայության (համապատասխան ստորաբաժանման) դեպոզիտ հաշվին կամ Հայաստանի Հանրապետությունում գործող բանկում պարտապանի անունով բացված հատուկ բանկային հաշվին։ Պարտապանն այդ դրամական միջոցները Կառավարության նորմատիվ իրավական ակտով սահմանված կարգով կարող է տնօրինել միայն բնակարան ձեռք բերելու կամ վարձակալելու, իր կամ մերձավոր ազգականի (ամուսին, զավակ, ծնող, տատ, պապ, թոռ, քույր, եղբայր) բուժման կամ կրթության, ինչպես նաև կատարման ենթակա ակտը կատարելու նպատակներով։
Նախագծի 3-րդ և 4-րդ կետերը կրկնում են Օրենքի 64-րդ հոդվածի 6-րդ մասի 1-ին և 2 րդ նախադասություններով սահմանված իրավակարգավորումը: 
Նախագծի 5-րդ կետի  1-ին ենթակետի համաձայն՝ ծառայության (համապատասխան ստորաբաժանման) դեպոզիտ հաշվին կամ Հայաստանի Հանրապետությունում գործող բանկում պարտապանի անունով բացված հատուկ բանկային հաշվին առկա պարտապանին 1-ին և 2-րդ կետերին համապատասխան որոշված վերադարձման ենթակա գումարը Ծառայությունը կամ հատուկ հաշիվը տնօրինող առևտրային բանկը փոխանցում է  բնակարան ձեռք բերելու կամ վարձակալելու նպատակով՝ համապատասխան առուվաճառքի կամ վարձակալության պայմանագրի հիման վրա՝ դրանում նշված հաշվեհամարին:
Նախագծի 5-րդ կետով սահմանված են պարտապանի միակ բնակարանի իրացման համար նվազագույն գումարը այդ պարտապանին վերադարձնելու որոշակի կարգավորումներ, որոնք սակայն կարծում ենք բավարար չեն Նախագիծը որպես կարգ սահմանող նախագիծ դիտարկելու համար: 
Տվյալ դեպքում Նախագծով չեն սահմանել վերը նշված գումարի վերադարձման կարգի վերաբերյալ համապարփակ կարգավորումներ:  Օրինակ՝ Նախագծով կարգավորված չէ, թե արդյոք պարտապանը բնակարանի վարձակալության պայմանագիր կնքելու համար  յուրաքանչյուր ամիս պետք է դիմի Ծառայությանը կամ հատուկ հաշիվը տնօրինող առևտրային բանկին, որպեսզի վերջինս կատարի փոխանցումը, թե օրինակ մեկ անգամ դիմելուց հետո վերջիններս յուրաքանչյուր ամիս կամ այլ պարբերականությամբ փոխանցելու են այդ գումարները մինչև պարտապանը դիմում չգրի փոխանցումը դադարեցնելու վերաբերյալ, օրինակ եթե վաղաժամկետ լուծել է վարձակալության պայմանագիրը:
Առաջարկում ենք առավել համապարփակ սահմանել պարտապանի միակ բնակարանի իրացման համար նվազագույն գումարը այդ պարտապանին վերադարձնելու ընթացակարգը:
	Ընդունվել է
Նախագծում կատարվել է համապատասխան փոփոխություն:  

	9. Մարդու իրավունքների պաշտպանի աշխատակազմ
	

	
	 

	Նախագիծը սահմանված կարգով շրջանառվել է 03.04.2025 թվականին՝ //14367-2025 գրությամբ:
	

	10. Վարչապետի աշխատակազմի իրավաբանական վարչություն
	15.05.2025թ.

	
	N 02/10.19/15558-2025

	1. Նախագծի վերնագիրը բովանդակային առումով չծանրաբեռնելու նպատակով, առաջարկում ենք նախագծի վերնագրում չարտացոլել գործող որոշումը ուժը կորցրած ճանաչելու մասին դրույթը, հաշվի առնելով այն հանգամանքը, որ այդպիսի դրույթ առկա է որոշման նախագծի 6-րդ կետով: Հաշվի առնելով նաև այն հանգամանքը, որ «Նորմատիվ իրավական ակտերի մասին» ՀՀ օրենքի 12-րդ հոդվածով համանման պահանջ նախատեսված չէ:
	Ընդունվել է
[bookmark: _GoBack]Նախագծում կատարվել է համապատասխան փոփոխություն:

